
120

Тибб вя Елм Журналы, №4 (34) 2023, 120-126

Ümumi entomologiya elmi haqqında qısa
məlumat. Müasir entomologiya elmi bio 
lo giyanın inkişaf edən ən mühüm sahələ 

rin dən biri olub, praktika ilə sıx bağlıdır və onun
ümumi entomologiya, kənd təsərrüfatı, meşə, tibbi
və baytarlıq entomologiyası kimi müstəqil sahələri
vardır. 

Ümumi entomologiya həşəratın morfologiyasını,
anatomiya və fiziologiyasını, biologiyasını, ekolo 
gi yasını, təsnifatını öyrənir.

İnsanla həşərat birbirilə az və ya çox dərəcədə
qar şılıqlı əlaqədədir. Həşərat torpaq əmələgəlmə
pro sesində, bitkilərin tozlanmasında mühüm rol
oyna yır. Onlar həmçinin entomofaq olmaqla yanaşı,
arıçılıq və ipəkçilikdə də praktik əhəmiyyətə malik 
dir. Digər tərəfdən həşəratın meşə və kənd təsərrü
fatı bitkilərinə zərər verən, qida məhsullarını zə də 
lə yən növləri də çoxdur. Bununla yanaşı həşə ra tın
elə formaları da vardır ki, insan və heyvanlarda pa 
ra zitlik edir və onların arasında qorxulu xəstəlikləri
yaymaqla daha çox təhlükəli olurlar. Odur ki, tə 
biət də həşəratın nə dərəcədə rol oynadığı, tam
öyrənilməlidir. Bu elmin sanitargigiyena sahəsində
də böyük əhəmiyyəti vardır.

İstər xeyirli və istərsə də zərərli cəhətlərindən
asılı olaraq, insanların həşərata olan marağı tarix
boyu artmış və onu lap qədim dövrlərdən öyrən
məyə başlamışlar. Həşərat haqqında ilk və sadə
məlumatlara qədim yunan alimi Aristotelin (b.e.ə.
384322) və başqa alimlərin fikirlərində rast gəlinir,
onların öyrənilməsinə XVII əsrdən başlanmışdır.
XVIIXVIII əsrlərdə italyan alimi M.Malpiqi
(16281694), Hollandiya alimi Y.Svammerdam
(16341684), məşhur isveç alimi K.Linney (1707
1778), R.A. Reomyur (16841757), görkəmli
təbiətşünas və səyyah, akademik P.S.Pallas (1741
1811) həşəratın anatomiyası, metamorfozu, təsni
fatı, morfologiyası, biologiyası, faunası haqqında
bir çox tədqiqatlar aparmış və əsərlər yazmışlar.

MDBnin görkəmli alimi, akademik
M.S.Qilyarovun prezidentliyi ilə Ümumittifaq ento
mologiya cəmiyyəti fəaliyyət göstərmişdir. MDB
də entomologiya elminin inkişafında akademik
lərdən V.N.Beklemişyev (18901962), E.N.Pav lov 
ski (18741962), N.M.Kulaqinin (18601940), pro
fessorlardan V.P.Pospelov (18721949), N.N.Boq 
danovKatkov.Boldıryev (18831957), A.A.Zaxvat 
kin (19061950), E.Q.Bekker (18741962), M.N.
RimskiyKorsakov (18731951), V.N.Şeqolyev
(18901966), A.S.Danilevski (19111969),
V.Y.BeyBien konun böyük xidmətləri olmuşdur.

MDB alimləri ilə yanaşı, entomologiya sahə sin 
də çalışan bir çox görkəmli xarici ölkə alimləri də
vardır. Alman alimi Q.Veber (H.Weber,18991956),
Silvestri (F. Silvestri, 18731949), hollandiyalı
(Helle Ris Lambers) tədqiqatları və bir çox əsərləri
ilə MDB entomoloqları da yaxından tanışdırlar.

Azərbaycanın coğrafi mövqeyi və təbii şəraitinin
müxtəlifliyindən asılı olaraq həşərat aləmi növ tər 
ki binə görə zəngindir və respublikanın heyvanat
alə minin təxminən 90%ni təşkil edir. Belə zəngin
növ tərkibinə və böyük təsərrüfat əhəmiyyətinə ma 
lik olan həşəratın öyrənilməsi, Azərbaycanda sovet
hakimiyyəti qurulana kimi yox dərəcəsində olmuş
dur.

Azərbaycanda entomologiya elminin inkişafı
MDB alimləri ilə bağlıdır. Inqilabdan sonra ento
moloji tədqiqatların aparılmasına başlanmış və
onlar üçün əsaslı zəmin yaradılmışdır. Bu məqsədlə
Azərbaycan Dövlət Universitetində, 1923cü ildə
təşkil olunmuş Mikrobiologiya institutunda ento
mologiyaya aid ilk tədqiqat işləri aparılmağa
başlanmışdır. 1935ci ildə müstəqil Zoologiya insti
tutunun təşkili ilə əlaqədar olaraq entomoloji
tədqiqatların aparılması üçün daha əlverişli şərait
yaradılmışdır. Azərbaycan EA Zoologiya institutun
da həşərat aləminin müxtəlif sahələrini öyrənmək
məqsədilə bir çox laboratoriyalar – “Entomologiya”

(laboratoriya müdiri professor N.H.Səmədov),
“Həşəratın fiziologiyası və ekologiyası” (labora
toriya müdiri, biologiya elmləri doktoru
A.Ə.Abdinbəyova), “Faydalı həşəratın introduk
siyası və akklimatizasiyası” (laboratoriya müdiri
kənd təsərrüfatı elmləri namizədi L.M.Rzayeva),
“Entomofaqlar və bitkilərin bioloji mühafizəsinin
nəzəri əsasları” (laboratoriya müdiri, biologiya elm
ləri namizədi A.Ə. Əliyev) və s. fəaliyyət göstər
mişlər.

Ədəbiyyat məlumatına görə Azərbaycanda 28
dəstəyə mənsub olan 12000dən çox həşərat növü
məlumdur. Onun 370dən çoxu elm üçün yeni növ
kimi təsvir edilmişdir. Bu növlərdən 800ə qədəri
MDBnin faunası, 1700dən çoxu Qafqaz və Za qaf 
qaziya üçün, 600ə qədəri isə endemik və relikt növ
kimi qeyd edilmişdir.

Son dövrdə respublikamızda entomologiya elmi 
nin inkişafı ilə yanaşı yerli entomoloq kadrların ha 
zır lanmasında da böyük dönüş yaranmışdır. Azər 
bay canda entomologiya elminin inkişafında və yerli
kadrların hazırlanmasında rus alimlərindən
M.S.Qilyarov, V.Q.Dolin, V.N. Rusanova,
A.V.Boqaçev, O.L.Krıjanovski, V.İ.Tobias,
A.S.Danilevski və başqaların böyük rolu olmuşdur.

İstər ölkəmizdə və istərsə də onun hüdudlarından
kənarda professor N.H.Səmədovun adı entomoloq 
lar arasında böyük hörmətlə çəkilir, respublikamız
da entomologiya elminin inkişafında və entomoloq
kadrların hazırlanmasında onun xidmətləıri olduqça
böyükdür.

Azərbaycanda Tibbi entomologiyanın bir əsr
lik inkişaf tarixi. Azərbaycanda Tibbi entomo lo gi 
ya ya dair ilk məlumatlar 1771ci ildə P.S.Pallas tə rə 
fin dən qansoran ağcaqanadların (An.hurcanus,
Ae.cas pius) öyrənilməsi ilə verilmişdir. 1902ci
ildən başlayaraq bir qpup görkəmli aliml ağca qa nad 
ların faunasını və biologiyasını öyrənmişlər (V.Favr,
1903; F.A. Zaysev, 1906; A.İ.Şinqaryova, 1915).
Mütəxəssislər tərəfindən Culicidae fəsiləsinə aid
olan qansoran ağcaqanadlar öyrənilmiş və on lar dan
malyariya xəstəliyinin keçiriciləri aşkar edil miş dir.
Beləliklə, artıq 1926cı ildə Azərbaycanda 7 növ
malyariya ağcaqanadının olması aşkar edilmişdir.

Respublikamızda ElmiTədqiqat Mikrobiologiya
və Gigiyena İnstitutunun təşkil edilməsi, onun tərk
ibində tropik bölmənin yaradılması parazitar xəstə
liklərin və onların keçiricilərinin hər tərəfli

öyrənilməsinə xeyli kömək etdi. Ilk günlərdən
başlayaraq Azərbaycanın müxtəlif iqlim landşaft
zonalarında malyariya xəstəliyinin yayılma xarak
terinin öyrənilməsinə, xəstələrin aşkar edilməsinə,
müalicəsinə, eləcə də profilaktik və müalicə tədbir
lərinin həyata keçirilməsinə başlandı. Bu işdə
görkəmli alimlər P.P.Popov, P.F. Zdrodovski,
İ.İ.Şirokoqorov, A. Kazımov, Q.T. Lindtrop, İ.Ə.
Axundov, M.Şahsuvarlı, F. Yaqubov, S. Tuayev,
V.Budilin xüsusilə fərqlənmişlər. 1931ci ildən
başlayaraq, institut periferiyada olan malyariya
əleyhinə stansiyaların əməkdaşları ilə birlikdə mal
yariyanın müxtəlif landşaft zonalarında yayıl
masını, əhalinin yoluxma dərəcəsini, keçiricilərin
növ müxtəlifliyini, onların biologiyası və ekologi 
ya sını tədqiq etmiş, müalicə və profilaktik xarakter
li tədbirlər aparmış, rayon müalicə idarəsini dər
manlarla, zəhərli maddələrlə,profilaltik tədbirlərin
aparılması və laborator ləvazimatları ilə təchiz
etmişlər.

Aparılan elmitədqiqat işləri xüsusilə Anopheles
cinsinə məxsus olan müxtəlif növ ağcaqanadların
malyariya xəstəliyinin keçirilməsində rolunu aşkar
etməyə imkan vermişdir. Respublikanın aran rayon
larında An.sacharovi ağcaqanadının malyariya
xəstəliyinin əsas keçiricisi olaraq geniş yayılması
müəyyən edilmişdir. Dağlıq və dağətəyi zonalarda
An.superpictus, An.subalpinus, An. maculipennis
ağcaqanadlarının malyariyanın yayılmasında işti
rakı təsdiq olunmuşdur. İ.Ə. Axundov 1931ci ildə
Bakıda sarı qızdırma xəstəliyinin keçiricisi Aedes
aeqypti ağcaqanadlarının sürfəsini, A. Qutseviç, Q.
Qurov (1932) Cog. richardii, Ae. pulchritarsis, Ae.
geniculatus ağcaqanadlarını ilk dəfə olaraq aşkar
etmişlər. İ.Ə.Axundov öz araşdırmaları nəticəsində
(1932) Azərbaycanda 15 növ ağcaqanadın olmasını
müəyyənləşdirmişdir. 

Sonrakı illərdə aparılan tədqiqatlar nəticəsində
G.K. Trofimov (1935) Lənkəran və Astarada ense
falitin keçiricisi olan Cx.tritaeniorpynchus ağcaqa 
na dının olmasını göstərmişdir. Azərbaycanda Ano 
pheles cinsinin 7 növünün olması dəqiqləşdiril miş 
dir (Q.T.Lindtrop, S.Y.Beysiq, İ.Ə.Axundov,
G.K.Trofimov, 1936), bunlardan An.sacharovi,
An.pulcherimus və An.superpictus fəal keçiricisi
kimi göstərilmişdir. B.Voskresenski və E. Brenn
ağcaqanad sürfələrinə qarşı mübarizədə suyun vax
taşırı qurudulmasını tövsiyə etmişlər. 30cu illərdə

Morso heyvan yetişdirmə məntəqəsindən rayonlara
qambuziya balıqları köçürülürdü. Institutun əmək
daşları tərəfindən “Arsmal”, “Olsarsenit” və “Yaşıl
yağ” vasitələri sınaqdan keçirilmiş və təcrübəyə tət
biq edilmişdir (V.Q.Budulin, 1932; G.K.Trofimov,
1937; İ.Ə.Axundov, G.K.Trofimov, 1944). Bu
dövrdə sürfələrə qarşı çəltik sahələrində HXSHnin
təyyarə vasitəsilə səpilməsi metodu işlənmiş və
təcrübədə tətbiq edilmişdir (G.K.Trofimov,
M.S.Slyaroşnikov, 1951). HXSH preparatlarının
işlədilməsi və qurdların yemlənmə zamanı məhv
olmasının qarşısını almaq məqsədi ilə binaların
payizqış müddətində işlənməsi üsulları təklif
edilmişdir (Ə.Y.Qiyasov, Ə.Ə. Səfərov, 1958).

Respublikanın müxtəlif rayonlarında Anopheles
ağcaqanadlarına qarşı əksepidemik tədbirlərin
səmərəli vaxtlarda aparılması məqsədilə institutun
əməkdaşları tərəfindən fenoloji müşahidələr təşkil
edilmişdir (G.K.Trofimov, Ə.Y.Qiyasov, 1953,
1957). Uzun illər ərzində Azərbaycanda DDT
insektisidinə qarşı davamlı An.sacharovi ağcaqanad
populyasiyasının öyrənilməsi nəticəsində təcrübi
təkliflər verilmişdir (Ə.Y.Qiyasov, M.İ. Əliyev,
19761980), An. maculipennis malyariya ağcaqana 
dının fenologiyasının öyrənilməsi və malyariya
əleyhinə tədbirlərin səmərələşdirilməsi məsələləri
Ə.Y. Qiyasovun (1962), KürAraz və SamurDəvəçi
düzənliklərində An. maculipennis fenoloji tədqiqi
materialları Ə.A.Səfərovun (1962), Azərbaycanın
Lənkəran zonasında qansoran ağcaqanadların
ekologiyası və An.maculipennis növünün fenoloji
yaşına dair məlumatlar Q.M.Nağıyevin (1962)
namizədlik dissertasiyalarında cəmlənmişdir.

Qansoran ağcaqanadların tədqiqi Böyük Qafqa 
zın cənub və şimalşərq yamaclarında əhalinin
onlardan qoruması məqsədilə mübarizə tədbir
lərinin işlənib hazırlanmasında böyük əhəmiyyət
kəsb etmişdir (H.Ə.Bağırov, 19651975; M.İ.Əli 
yev, 1975). KürAraz düzənliyində iki illik tədqi 
qat lar nəticəsində H.Ə.Bağırov tərəfindən ağcaqa 
nad sürfələrinə qarşı mübarizədə təyyarə vasitəsilə
tozlama işlərinin səmərəli vaxtlarda aparılması tək
lif edilmişdir (1965). Respublikamızda uzun illər
DDT (dixlordiviniltrixloretan) və HXSH (heksoxlo
ran) preparatlarının Anopheles ağcaqanadlarının
növ tərkibinə və miqdarına təsirini öyrənilməsi,
onlara qarşı səmərəli tədbirlərin işlənməsinə imkan
vermişdir (Ə.Y.Qiyasov, 19651970). Anopheles

ağcaqanadlarının xlorlu və fosforlu üzvi insek
tisidlərə qarşı həssaslığı respublikanın 19 rayonun
da yoxlanmış və onlarla mübarizəyə lazımı düzə 
lişlər verilmişdir (H.Ə.Bağırov, M.İ.Əliyev, 1980).
Malyariya ağcaqanadlarının xlorlu üzvi maddələrə
qarşı davamlı olması yaşayış binalarını dərmanla
maq məqsədilə fosforlu üzvi maddələrdən olan xlo
rofosun sınaqdan keçirilməsini zəruri etmişdir
(H.Ə.Bağırov, 1973; M.İ.Əliyev, 1975). DDT və
HXSHya qarşı ağcaqanadlarda davamlılıq əmələ
gəldiyindən Kürdəmir və Ucar rayonlarında pro 
pok sur, tozvari xlorofos və dilor preperatları sınaq
dan keçirilmişdir (N.Krivsova, M.Əliyev və b.,
1975).

1970ci illərdə malyariya ağcaqanadlarına qarşı
səmərəli tədbirlər aparmaq məqsədilə An.sacharovi
ağcaqanadının fizioloji yaşı öyrənilmişdir
(V.N.Anuf riyeva, M.İ.Əliyev və b., 1973).
Respublikanın bəzi şəhər və rayonlarında (Xaçmaz,
Şabran, Mingəçevir, Yevlax, Cəlilabad, Neftçala)
təyyarə ilə tozlama işləri səmərəsiz olduğu üçün
dayandırılmışdır (H.Ə.Bağırov, Ə.Y.Qiyasov,
1977). Sürfələrlə mübarizədə təpəgöz balıqlarının
istifadəsinin effekti öyrənilmişdir (M.İ.Əliyev,
1975). Ilk dəfə olaraq C.p.molestus ağcaqanadı sür
fələrinin Bakı və Xırdalan ərazisində pop
ulyasiyasının DDT, HXSH və bir sıra fosforlu üzvi
preparatlara qarşı yüksək davamlılığı, onlara qarşı
mübarizə işlərində bir sıra düzəlişlərin edilməsinin
zəruriliyi H.Ə.Bağırov tərəfindən göstərilmişdir
(1975).

19841991ci illər ərzində institutun əməkdaşları
tərəfindən qansoran ağcaqanadların sürfələrinə
qarşı xeyli yerli kimyəvi preparatlar (karbomatlar
dan 1856, 1981, 2025, dibrofin, 1907, tiriktizil,
2047, krezol, karfuran), sınaqdan keçirilmiş və
yüksək entomoloji effekti olanlar təcrübəyə təklif
edilmişlər (Ə.Y.Qiyasov, C.Hacızalov, M.İ.Əliyev,
Q.U.Əlirzayev, H.Nağıyev, D.Xıdırov, R.Hacıyev,
N.Bədəlov, 19811991). Respublikanın müxtəlif
landşaft zonalarında antropogen transformasiya
amillərinin qansoran ağcaqanadların miqdar və növ
tərkibinə təsiri öyrənilmiş və müvafiq təkliflər ver
ilmişdir (H.Ə.Bağırov, Q.U.Əlirzayev, 1975, 1980).
Lənkəranın yeni salınmış mikrorayonlarında C.pip
ienin antropofil populyasiyası və onların qış
mövsümündə su ilə dolu zirzəmilərdə inkişafı
müəyyən edilmişdir (A.S.Ansenova, H.Ə.Bağırov,

S.Kupriyanova, 1978). Ae. caspius ağcaqanadı sür
fələrinin Xəzər dənizi sularında inkişafı aşkar
edilmiş, Xəzərsahili göllərdə entomoloji nəzarətin
zəruriliyi göstərilmişdir (H.Ə.Bağırov, F.D.Pivova 
rov, 1973, 1989). Bakının acıq su mənbələrində qış
mövsümündə C.p. molestus ağcaqanadlarının
çoxalması faktı qeyd edilmişdir (H.Ə.Bağırov,
Q.Ə.Əlirzayev, 1983). Xəzər dənizi sahilinin sani
tarkurort zonasına çevrilməsi barədə dövlətin
qərarına əsasən institut tərəfindən bu ərazilərdə
qansoran ağcaqanadların yayılmasının öyrənilməsi
üzrə tədqiqatlar aparılmış, onlarla mübarızə tədbir
ləri işlənmiş və təcrübəyə təklif edilmişdir
(H.Ə.Bağırov, Q.U.Əlirzayev, 1984). H.Ə.Bağırov,
Q.U.Əlirzayev və E.Ə. Hacıbəyova tərəfindən
Uranotaenia unguiculata ağcaqanadının antropofil
olması aşkar edilmişdir (Saatlı, Dəvəçi, 1987).

Azərbaycanda An.sacharovi poplyasiyasının
müasir vəziyyətinin öyrənilməsi, mübarizə tədbir
lərinin işlənməsi və tətbiqi ilə bağlı tədqiqatların
nəticələri M.İ.Əliyevin (1980), qansoran ağcaqa 
nad ların kütləvi növlərinin ekoloji xüsusiy yət 
lərinin Abşeron yarımadası və Bakı şəhərində
öyrənilməsi nəticələri isə Q.U.Əlirzayevin (1989)
namizədlik dissertasiyalarında əks olunmuşdur.

Baktokulist preparatının anofelogen göllərdə
yoxlanılması Salyan rayonunda aparılmış və təsir
müddətinin 3 gün olması müəyyən edilmişdir
(H.Ə.Bağırov, Q.U.Əlirzayev, 1981). Basillkius
sferikus preparatının effektliyi öyrənilmişdir
(M.İ.Əliyev,1987). Sonralar sürfələr ilə mübarizədə
baktokulisidin yüksək effekti Ə.Y.Qiyasov və
M.İ.Əliyev tərəfindən göstərilmişdir (1988). İlk
dəfə olaraq respublikamızın Masallı rayonunda
malyariya xəstəliyinin proqnozlaşdırılması barədə
respublika Tibbi Parazitologiya və Tropik Təbabət
institutu, Rusiya Tibbi Parazitologiya və Tropik
Təbabət İnstitutu və Rostov Dövlət Universitetinin
əməkdaşları ilə birgə elmitədqiqat işi aparılmışdır
(S.V.Jak, V.V.Konsin, X.İ.Abdullayev, M.İ.Əliyev,
1989).

19941999cu illər ərzində institutda qansoran
ağcaqanadlarla mübarizə üçün ekoloji təhlükəsiz
üsullar işlənmiş, bu məqsədlə yerli yırtıcı hidro
biontlar istifadə edilmişdir (sürfəı yeyən balıqlar, su
taxtabitiləri, hörümçəklər, müxtəlif sürfələr). ağca 
qanad sürfələri ilə mübarizədə qızıl karas körpələri,
çəki balığı, cırcırama sürfələri təklif edilmişdir

(H.Ə.Bağırov, M.İ.Əliyev, Q.U.Əlirzayev, C.M.Ha 
cı zalov, E.Ə.Hacıbəyova, Ə.Y.Qiyasov, H.B.İbra 
himov, 1997, 1999).

Mığmığaların Azərbaycanda ardıcıl öyrənilməsi
1925ci ildən etibarən P.P.Popov tərəfindən
aparılmışdır. 1926cı ildə P.F.Zdrodovski Ph.pap
atasii mığmığalar, bir qədər sonra isə V.Safyanova
və E.Ə.Hacıbəyova Şimali – Muğan yaşayış mən
təqələrində yaypayız mövsümündə külli miqdarda
Ph.papatasii mığmığaların olması faktıkı qeyd
etmişlər. Azərbaycanda mığmığaların faunasının və
onların epidemioloji rolunun öyrənilməsində
S.Kan delaki (1927), İ.Ə.Axundov (1929), P.P.Po 
pov (1935), N.Kamalov (1939) və İ.Kuzyakinin
(1941) böyük xidmətləri olmuşdur. Mığmığaların
biologiya, ekologiyası, coğrafi yayılmaları, müx
təlif növlərinin epidemioloji rolu və onlarla
mübarizə yollarının effektivliyi S.İ.Əliyeva (1952),
Ə.Y.Nəcəfov (1952,1955, 1958, 1959, 1966),
P.P.Popov (1955, 1959, 1961), T.X.Keveliyev
(1957), A.V.Dolmatova, T.İ.Derqaçova, H.V.Həsən 
zadə (1958), P.P.Perfiliyeva (1960), Ə.Y.Nəcəfov,
N.Y.Yaqubova və M.M.Seyidovun (1965) elmi
işlərində əks etdirilmişdir.

Ə.Y.Nəcəfov Bərdə şəhərində dəri leyşmaniozu
ocağında mığmığaların 10 növünü müəyyən
etmişdir (1951). Belə ki, Sergentomiya cinsinə
mənsub olan 2 növ S.dentatata, S.arpaklensis kimi
təyin edilmişdir. A.V.Dolmatova, P.İ.Derqaçova və
H.B.Həsənzadə 1958ci ildə Dağlıq Qarabağ
ərazisində 2 daha yeni növün, Ph.venyöni və
Ph.pul lov, T.İ.Derqaçova isə Ağdam üçün yeni
növün –Ph.monqolensis olmasını göstərmişdir.
P.P.Perfiliyev göstərmişdir ki, Zakafqaziyada minu
tus qrupundan 3 növ mığmığa –S.dentatus, S.pales 
ti nensis və S.paviovskiy yayılmışdır. Ə.Y.Nəcəfov
respublikamızda aşağıda göstərilən 10 növ
mığmığanın yayılması haqqında məlumat ver
mişdir: Ph.papatasi, Ph.sergenti, Ph.caucasicus,
Ph.alexandri, Ph.monqolensis, Ph.kandelakii,
Ph.tobbi, Ph.major, Ph.venyoni, Ph.transcaucasica,
Ph.chinensis. Azərbaycanda hünülərin biologiya və
ekologiyasının öyrənilməsində E.Ə.Hacıbəyovanın
böyük əməyi olmuşdur. Onun tərəfindən ilk dəfə
olaraq mığmığaların sutkalıq və mövsümi miqdar
gedişi, insanlara hücum etmə fəallığı, mığmığaların
promastiqotlarla təbii yoluxması, onların xlorlu və
fosforlu üzvi insektisidlərə həssaslığı öyrənilmiş və

mığmığalar əleyhinə mübarizə tədbirləri işlənib
hazırlanmışdır. Əldə edilən məlumatlar E.Ə.Hacı 
bə yovanın (1986) namizədlik dissertasiyasında
ümumiləşdirilmişdir O, 62 məqalənin 1 metolik
tövsiyənin müəllifidir.

Hazırda Azərbaycanın regionlarında mığmığa la 
rın 15 növü mövcuddur:

Ph. papatasii; Ph. jacuaierle; Ph.transeaucasicus;
Ph.tobbi; Ph.condelaki;, Ph.cavcosicus; Ph.sergenti;
Ph.alexandri; Ph.mougolensis; Ph.major; Ph.ven
tani; Ph.tronis; Sr. deutata; Sr.palestinusis; Sr.pav 
lovski. 

Azərbaycanda milçəklər haqqında ilk məlumat
lara həkim A.V.Boqaçovun 1932ci ildə çap olun
muş Bulutan və Horadiz kəndlərdə topladığı
həşəratların siyahısı göstərilən əsərində (bir növ
milçəkcallipira vimitoria) və elə həmin ildə
V.V.Frolovanın çap olunmuş əsərində (Ağsu ray
onunun Şabalı kəndində 4 yaşlı uşaqda Vohifart
milçəyinin əmələ gətirdiyi dəri miazi) rast gəlinir.
Respublikada sinantrop milçəklər ardıcıl olaraq
G.K.Trofimov tərəfindən öyrənilmişdir. O, çoxillik
fəaliyyəti müddətində Azərbaycanın bütün landşaft
iqlim zonalarında tədqiqatlar apararaq Azərbaycan
faunasında 14 fəsiləyə və 59 cinsə mənsub olan 161
növ milçək müəyyən etmişdir. Bu növlərin bəziləri
Qafqazda ilk dəfə göstərilmiş, 3 növ isə onun
tərəfindən elm üçün yeni növ kimi təsvir edilmişdir.

Georgiy Klavdieviç Trofimov ElmiTədqiqat
Tibbi Parazitologiya və Tropik Təbabət İnstitutunda
baş elmi işçi, şöbə müdiri vəzifələrində çalışmışdır.
G.K.Trofimov insan əhatəsində yaşayan milçək
ləırin arasında miqdarça çox olan bəzi növlərin
infeksiya və invaziyanın potensial keçiricisi kimi
rolunu müəyyən etmişdir. O, respublikanın bütün
landşaft zonalarında yerinə yetirdiyi çoxillik
tədqiqatları nəticəsində bir çox milçək növlərinin
bioekoloji xüsusiyyətlərini kifayət qədər dəqiq
təsvir etmişdir. Bütün bunların əsasında o, həm
özünün, həm də başqa tədqiqatçıların apardıqları
təcrübələri ümumiləşdirərək Azərbaycan şəraiti
üçün isti, quru və subtropik zonalarda milçəklərə
qarşı müarizə tədbirləri işləyib hazırlamışdır. Onun
elmi tədqiqatlarının nəticələri “Şirvan zonasında
An.pulcherrimus ağcaqanadının buologiya və
ekologiyası” mövzusunda namizədlik (1944) və
“Azərbaycanın sinantrop milçəkləri (fauna, coğrafi
yayılması, miqdarı) ayrıayrı növlərin ekologiyası

və epidemioloji əhəmiyyəti haqqında məlumatlar,
təklif edilən mübarizə tədbirləri” mövzusunda dok
torluq dissertasiyalarında əks olunmuşdur (1971).
O, 120dən artıq elmi işin müəllifidir. Onun rəhbər
liyi ilə 3 elmlər namizədi və yüzlərlə entomoloq
hazırlanmışdır.

Milçəklərin növ tərkibinin, bioekoloji xüsusiy 
yət lərinin öyrənilməsi və onlara qarşı səmərəli
mübarizə tədbirlərinin işlənib işlənib hazırlanması
işi H.Ə.Bağırov və C.M.Hacızalov tərəfindən
davam etdirilmişdir. Milçəklərlə mübarizədə isti
fadə edilən DDT və HXSH preparatlarına qarşı
davamlılıq əmələ gəldiyinə görə H.Ə.Bağırov
(1963) düzənlik zonada Siyəzən şəhərində milçək
ləri məhv etmək məqsədilə respublikada neft emalı
sənayesinin tullantısı olan “yaşıl yağ” dan istifadə
etmişdir. O, G.K.Trofimovla birlikdə keçmiş ittifaq
da ilk dəfə olaraq yaşıl yağdan qeyriyaşayış yer
lərində qanadlı milçəkləri məhv etmək üçün istifadə
etmişdir. C.M.Hacızalov Xanlar rayonunda Çex
oslovakiya istehsalı olan yeni Larvisitmetation və
xlorofosdan istifadə edərək apardığı təcrübələrin
nəticələrinə əsasən heyvandarlıq təsərrüfatları üçün
milçəklərlə mübarizə tədbirləri işləyib hazırlamış
və tətbiq etmişdir (1969,1971).O, eyni zamanda
NeftKimya Prosesləri İnstitutunda sintez olunan
79,36, “A” və 1166 efiran preparatlarının laborator
şəraitdə milçəklərə qarşı təsirini sınaqdan keçir
mişdir. O,eyni zamanda elmi tədqiqatlarını
nəticələri əsasında “Kiçik Qafqazın şimalşərq
hissəsinin heyvandarlıq təsərrüfatları və onlarla
yanaşı olan yaşayış məntəqələri şəraitində sinantrop
milçəklər və onlara qarşı təklif edilən mübarizə təd
birləri” mövzusunda namizədlik dissertasiyası
müdafiə etmişdir.

1922ci ildə Q.M.Musabəyov adına Elmi
Tədqiqat Virusologiya, Mikrobiologiya və Gigiena
İnstitutu təşkil olunmuş. Onun Tropik şöbəsinin tər 
ki bində entomologiya elmi fəaliyyət göstərmişdir. 

1931ci ildə ElmiTədqiqat Tibbi Parazitologiua
və Tropik Təbabət İnstitutu yaradılmış və həmin
institutun tərkibində entomologiya şöbəsi fəaliyyət
göstərmişdir.

1988ci ildə ElmiTədqiqat Tibbi Parazitologiya
və Tropik Təbabət İnstitutu, ElmiTədqiqat Gigiena
Epidemiologiya və Peşə xəstəlikləri institutu bir
ləşdirilmiş V.Y.Axundov adına Tibbi Profilaktika
İnstitutu yaradılmışdır və həmin institutun parazi

tologiya şöbəsində Malyariya və Leyşmaniozlar
laboratoriyası təşkil edilmişdir həmin laboratoriya
da entomologiya işi davam etmişdir.

2021ci ildə V.Y.Axundov adına ETTPİnin
strukrur dəyişməsində entomologiya bolməsi kimi
Parazitar və Tropik xəstəliklər şöbəsinin bir bölməsi
kimi öz işini davam etdirir. 

Azərbaycanda kütləvi surətdə təsadüf edilən
qansoran ağcaqanadlarla mübarizədə bir sıra ekolo
ji cəhətdən təhlükəli olmayan preparatlar – difos,
sulfidifos, fosfosorb öyrənilmiş və onların tətbiqi
üzrə təkliflər irəli sürülmüşdür. Qeyd olunanlar
N.C.Namazovun namizədlik dissertasiyasında əks
olunmuşdur (1991).

Entomologiya elminin inkişafında N.C.Nama zo 
vun xidmətləri olduqca böyükdür. O, 1991ci ildə
biologia üzrə fəlsəfə doktorluğu dissertasiyasını
müdafiə etdikdən sonra elmi fəaliyyətini davam
etdirmək üçün 2001ci ildən V.Y.Axundov adına
ETTPİnin Malyariya –Leyşmaniozlar labora
toriyasında elmi işini davam etdirir və həmin ildə
tibbi entomologiya elminin qarşısında duran
məsələlərin həllinə başlayır. O, Azərbaycanda
2007ci ildə ilk dəfə “Tibbi Entomologiya” mono
qrafiyasını, 2008ci ildə isə Pr.X.İ.Abdullayev və
E.İ.Qasımovla birgə “Su təsərrüfatı obyektlərinin
inşası və malyariya problemi” adlı monoqrafiyanı
çap etdirmişdir. 2008ci ildə N.C.Namazov “
Azərbaycanda ağcaqanadların faunası” dərs vəsaiti
ni nəşr etdirmişdir, onun 4cü kitabı olan
“İnsektologiya” adlı dərs vəsaiti də artıq tamamlan
maq üzrədir.

N.C.Namazov 2016cı ildə “Azərbaycanda
Culicidae fəsiləsinə aid olan qansoran ağcaqand
ların müasir dövrdə növ tərkibinin öyrənilməsi və
onlara qarşı mübarizə üsulları işlənib hazırlanması”
mövzusunda “Entomologiya” ixtisası üzrə
biologiya elmlər doktoru dissertasiyasını müdafiə

etmişdir. 
N.C.Namazov səhiyyə sahəsində işlədiyi müddət

onun bir entomoloq kini qarşısındı bir məqsəd
durur, o da xəstəlik keçirən həşəratları məhv etmək.
Bununla əlaqədar olaraq Azərbaycan Respublikası
Səhiyyə Nazirliyi 20082013cü illərdə malyariya
xəstəliyinin elminasiyası (kənar etmə) milli strate
giya proqramının yerinə yetirilmsinə əhəmiyyət
vermişdir.

Zərər verən və müxtəlif yoluxucu xəstəliklər
keçirən həşəratlara qarşı xlorlu və fosforlu bir
ləşmələrdən istifadə edilmişdir. Bu prepatlar suda,
bitkidə və torpaqda öz aktivliyini uzun müddət
saxlayir ki, bu da insanlar üçün təhlükəlidir. Bunu
nəzərə alaraq N.C.Namazov karbomat (bayqon)
piretroid (solfaq) və neft mənşəli preparatlardan
(ditselat, ditsilfiat və efir və efir birləşmələri)
qanadlı və qanadsız həşərata qarşı istifadə
edilmişdir. Həmin preparatlara başqa qarışıqlar qat
maqla müsbət nəticələr alınmışdir, onlardan:

 Preparatların sürfə və imaqoya qarşı təsirini 2
aya qədər artırmışdır;

 Dezinseksiya işçilərinin ağır yük götür
məkdən azad etmişdir;

 Gündəlik norma 6 saat yox, 1 saata yerinə
yetirilir;

 İş vaxtına qənaət edilir və ekoloji cəhətdən
təhlükə yaranmır;

 Çiləyici aparat (avtomaks) süngərlə əvəz
edilmişdir.

Bu tədbirlərin malyariya xəstəliyinin aradan
qaldırılmasına müsbət təsiri olmuşdur. 

N.C.Namazov hazırda insektisidlərin qida mad
dələri ilə əvəz edilməsi üzərində tədqiqatlarını
davam etdirir. 

Onun 60a yaxın elmipraktik əhəmiyyəti olan
məqalə, 4 metodik tövsiyə, 2 səmərələşdirici üsul
və 4 kitabmonoqrafiya dərs vəsaitin müəllifidir.

